
七月張輔至交趾督兵敗賊黨阮師胡具鄧景異等于九

眞州月常江尋復敗黎蕊兵於福安斬之○滿剌加國王

拜里遂蘇剌率其妻子及陪臣入朝○户部言賑北京臨

城縣饑民三百餘户給糧三千七百石有奇　上曰國家

儲蓄土以供國下以濟民故豐年則歛凶年則散但有土

有民何憂不足隋開皇閒大旱民饑文帝不肯開倉賑濟

聽民流移就食末歲計所積可供五十年倉廪雖豐民心

不固煬帝無道遂至滅亡前鑒具在吟後但遇水旱民饑

卽開倉賑給毋令失所

九月通政司言黃巖縣民吿豪民持建文時士人包彞古

所進楚王書稿與衆聚觀書中有干犯語請法司治之

上曰此必與豪民有怨而欲報之朕初卽位命百司凡建

文中上書有干犯語言皆朕未卽位以前事悉毀之有吿

者勿行今復行之是號令不信矣況天下之主豈當念舊

惡如唐之王魏太宗棄宿憾而信任之卒相與成治功帝

王之度如海納百川無所不容故能成其大豈可一一追

咎往事所吿勿聽○兵科都給事中倪峻言有管兵千

户不待朝命輕發兵捕盜賊請治其專擅之罪　上曰國

家養兵正以除姦衛民境內盜發千户能率衆捕之使民

免於暴横正是能盡其職若必待奏報而後發兵小則亡

--

逸大則勢張民之害多矣

　　　　○哈密忠順王脱脱卒封免力帖木兒爲忠義

王尋卒封孛羅帖木兒爲忠順王

十月詔重修　太祖高皇實錄以前監修總裁李景隆茹

瑺等官心術不正又成於急促未極精詳故也遂命姚廣

孝夏原吉監修胡廣胡儼黃淮楊榮楊士奇金糼孜爲總

裁

十一月　皇長孫冠命爲皇太孫○張輔率舟師追捕陳

季擴等梟賊首千五百餘人以徇餘賊散走林莽泥澤中

追殺殆盡自是慈廉福安諸州縣皆平

十二月遣指揮本答哈阿升哥齎勑諭福餘朵顏泰寧三

衛頭目昔兀良哈之衆數爲韃靻抄掠不安乃相率歸附

誓守臣節我　太祖高皇帝矜厥困窮設福餘朵顏泰寧

三衛而授爾等官職俾各領其衆臣屬旣久復竟叛去及

朕卽位復遣人來朝朕略其舊過加意撫綏數年以來生

聚蕃息朝廷於爾可爲厚矣比者爾等爲本雅失里所脅

掠我邊卒又遣苦烈兒等紿云市馬實行窺伺狡詐如此

罪奚可容今特遣指揮木答蛤等諭意如能令悔過還所

掠戍卒納馬贖罪不然發兵誅叛悔將難追○六部尙書

蹇義奏在外布按兩司及府州縣官職在承流宣化以撫

